
“Sifatli ta’lim – taraqqiyot poydevori” mavzusidagi Respublika ilmiy-amaliy 

konferensiya to`plami // Toshkent, 2023-yil 20-aprel. – 1326 b.  
 
Oʼzbekiston Respublikasi Prezidentining 2019-yil 30-avgustdagi “Yoshlarni ilm-fan 

sohasiga jalb etish va ularning tashabbuslarini qoʼllab-quvvatlash tizimini 
takomillashtirish chora-tadbirlari toʼgʼrisida”gi PQ-4433-sonli Qarorida belgilangan 
vazifalar ijrosini taʼminlash, 2023-yil “Insonga eʼtibor va sifatli taʼlim yili” munosabati bilan 
Oʼzbekiston Respublikasi oliy taʼlim, fan va innovatsiyalar vazirligi Talaba va oʼquvchilarning 
maʼnaviy yuksalishiga koʼmaklashish markazi, Mirzo Ulugʼbek nomidagi Oʼzbekiston Milliy 
universiteti, Oʼzbekiston Respublikasi Yoshlar siyosati va sport vazirligi Yoshlar ishlari 
agentligi Toshkent shahar boshqarmasi, Oʼzbekiston Yoshlar ittifoqi Toshkent shahar hududiy 
Kengashi, Oʼzbekiston Respublikasi Fanlar akademiyasi huzuridagi Oʼzbekistonning eng yangi 
tarixi masalalari boʼyicha muvofiqlashtiruvchi-metodik markaz, Oʼzbekiston Respublikasi 
investitsiyalar, savdo va sanoat vazirligi Oʼzbekiston texnik jihatdan tartibga solish agentligi, 
Respublika Yosh olimlar Kengashi hamkorligida “Sifatli taʼlim – taraqqiyot poydevori” 
mavzusidagi Respublika ilmiy-amaliy konferensiya o’tkazildi.   

Mazkur konferensiya toʼplamida uch yuz ellikdan ortiq maqolalar jamlangan.         
 
 

Tahrir hay’ati: 
Olima Ergasheva – biologiya fanlari boʼyicha falsafa doktori (PhD), dotsent; 
Qodirjon Аbdurahimov – psixologiya fanlari boʼyicha falsafa doktori (PhD), dotsent;  
Mansur Аytbayev – falsafa fanlari boʼyicha falsafa doktori (PhD), dotsent;  
Jamshid Yusubov – siyosiy fanlar boʼyicha falsafa doktori (PhD), dotsent; 
Kamoliddin Jabborov – iqtisodiyot fanlari bo’yicha falsafa doktori (PhD), dotsent; 
Serobjon Yuldashev - falsafa fanlari boʼyicha falsafa doktori (PhD), dotsent; 
Baxtiyor Mamasoliyev – fizika-matematika fanlari bo’yicha falsafa doktori (PhD)  
Surojbek Sultonov – falsafa fanlari boʼyicha falsafa doktori (PhD), dotsent; 
Jaloliddin Yusubov – falsafa fanlari boʼyicha falsafa doktori (PhD), dotsent; 
Umid Menglikulov – falsafa fanlari bo’yicha falsafa doktori (PhD); 
Rasul Roʼzmetov – katta oʼqituvchi; 
Bekzod Ernazarov – katta oʼqituvchi; 
Sarvar Jumayev – o’qituvchi. 

 
Tashkiliy qo’mita kotibi: 

Ulug`bek To’xtayev – O’zbekiston Milliy universiteti Yoshlar ittifoqi boshlang`ich 
tashkiloti yetakchisi  

 
 
 
 
 

Maqolalarning to’g’ri va aniqligiga mualliflar mas’uldir.  

MAKTABGACHA YOSHDAGI BOLALARGA   
BADIIY ADABIYOT BILAN ISHLASHNI  O`RGATISH 

 
Nizomova Shoxista Shodiyevna  

Buxoro davlat universiteti f.f.f.d (PhD) Maktabgacha ta`lim kafedrasi 
 

Fayzullayeva Zarina Narzulla qizi 
14-2MT-20 guruh talabasi 

 
Maktabgacha davrdagi har bir yosh bosqichi o’zining nutqiy rivojlantirish 

vazifalariga ega.  Bolaning yoshi o’sib borishi bilan adabiy asarlarni qabul qilish 
darajasi ham ortib borishi tufayli ularda tushunchalar asta-sekin 
murakkablashtirilib boriladi. Shundan kelib chiqqan holda kattalar bolalarning 
yosh imkoniyatlarini bilishlari zarur. Bolalarning yosh xususiyatlarini hisobga 
olgan holda ularni har bir yosh bosqichida bolalar badiiy adabiyoti bilan 
tanishtirib borish masalalariga e`tibor qaratamiz. Ilk yoshdagi bolalarning badiiy 
asarlarni qabul qilishining asosi – bu ularga nisbatan emotsional javob, turli xil 
ohanglarni ilg`ab olish, ularga munosabat bildirish, imkoniyat darajasidagi adabiy 
asarlar qahramonlarini tanib olish va ular haqida qayg’urishdir. Ushbu yoshdagi 
bolalar uchun kichik shakldagi she’riyat, ya’ni: folklor va mualliflik she’riyati 
muhim ahamiyat kasb etadi. Ayniqsa, bolalarga bosh qahramonlari bolalar, 
hayvonlar bo’lgan, o’yinli va maishiy vaziyatlar bayon qilingan asarlar juda 
qiziqarlidir. Maktabgacha ta`lim tashkilotlarida  bola kattalar bilan birgalikda 
matallar va sanoq she’rlar syujetlari asosida ishtiyoq bilan o’yinlar tashkil qiladi, 
u tovush taqlidiga va folklor yo’nalishidagi bir maromdagi takrorlashlarga quloq  
tutadi hamda ularga taqlid qiladi. Bola adabiy asarlarda bayon qilingan voqealarni 
juda jiddiy qabul qiladi. O’ziga yoqib qolgan ertakni bir necha marta eshitishga 
ham tayyor. Uning qahramonlarini ko`rgazmali tasvirlar va o’yinchoqlardan 
xursand bo’lib tanib oladi, har gal ertakning baxtli yakunini berilib kutgani holda 
syujet harakatlarining odatdagi ketma-ketligini sinchkovlik bilan kuzatib boradi. 
Kichkintoylarga mo’ljallangan badiiy asarlar soni unchalik ko’p emas. Shuning 
uchun ular ko’p martalab takror jaranglashi, bolaning kundalik hayotiga kirib 
borishi va unda badiiy asarni his qilishning birlamchi asoslarini rivojlantirishi 
lozim. Ilk yoshdagi bolalarga o’qib beriladigan asarlar doirasini asosan o’zbek 
folklori asarlari tashkil qiladi. Ular eng yaxshi tarzda ilk yoshdagi bolalar 
ehtiyojlariga mos keladi, chunki, u so’z, ohang, musiqa va harakatni o’zida 
jamlagandir.  

Maktabgacha ta`lim tashkilotlarida bu vazifalarni amalga oshirish bolalarda 
adabiy asarlarni estetik qabul qilish qobiliyati va mahoratini tarbiyalash, ularda 
badiiy-nutqiy faoliyatni rivojlantirish bilan uzviy bog’liqdir. Ilk yoshdagi bolalar 
bilan pedagogik ishlar mazmuni va shartlari qanday bo’lmog’i lozim? 
Tarbiyachining badiiy asarni o’qish yoki hikoya qilish jarayoniga u xuddi ana shu 

voqealar tomoshabini yoki ishtirokchisi sifatida emotsional tarzda qo’shilib 
ketishi bolalar bilan pedagogik ishlarni olib borishning eng muhim sharti 
hisoblanadi. Aynan bir asarning o’zi ko’p marta takrorlanishi lozim: tarbiyachi 
suratli kitobdan «Sholg’om» ertagini o’qiydi, so’ngra uni kitobsiz hikoya qilib 
beradi, o’yinchoqlar bilan ko’rsatadi, guruhga boshqa rassom tomonidan 
ishlangan ko`rgazmali tasvirlarni olib keladi, bolalar bilan birgalikda o’qiydi va 
hikoya qiladi. Kattalar badiiy so’zni bolaning kundalik hayotiga doimiy ravishda 
kiritib borishlari (Uxla, qarog`im mening), bolaning o’z ismini u yoki bu o’yin 
yoxud maishiy vaziyatga mos keluvchi xalq qo’shig’iga qo’shib aytishlari lozim. 
Tarbiyachi (kattalar) bolalar bilan birgalikda tanish va notanish kitoblardagi 
ko`rgazmali tasvirlarni ko’zdan kechirishi, bolalarni tanish asarlar, ko`rgazmali 
tasvirlar va o’yinchoqlar qahramonlarini tanib olishga, qahramon ismi va uning 
harakatlari nomini aytishga, shuningdek badiiy matnning ayrim ifodali qismlarini 
aytib berishga  undashi lozim. Ayniqsa, 4-5 nafar boladan iborat bo’lgan kichik 
guruhlar bilan kitoblarni ko’rib chiqish va o’qish, shuningdek, har bir bolaning 
tanlab olingan va guruhda saqlanayotgan kitoblardan erkin foydalanishi uchun 
tegishli sharoit yaratishi alohida ahamiyatga egadir. Ilk yoshdagi bolalarga badiiy 
adabiyotni tanishtirish jarayonida ularda bilish va nutqiy qobiliyatlarini hamda 
nisbatan tegishli munosabatni rivojlantirish zarur. Bilish qobiliyati: kattalarning 
hikoya yoki kitob o’qishlarini diqqat bilan tinglash, tanish asarlarni esda saqlab 
qolish va uni takror tinglaganda ertak, hikoya, ko`gazmali, o’yinchoqlar 
qahramonlarini tanib olish, she’rlar qatorlari, kichik shakldagi asarlar matnini 
esda saqlab qolishi lozim. Tarbiyachi bolani kattalar va bolalar bilan birgalikda 
she’rlar, qo’shiqlar aytishda ishtirok etishga, tovushlar, jarangdor qofiya, so’zlar 
bilan o’ynashdan zavq olishga undaydi. 

Maktabgacha ta`lim tashkilotlarida badiiy adabiyot bolalarni tarbiyalashda, 
ularning hayotiy haqiqat haqidagi g'oyalarini kengaytirishda, bolani hayot haqida 
bilim olishga yordam berishida, uning atrof-muhitga munosabatini 
shakllantirishda, ma'naviy va axloqiy tarbiyalashda alohida o'rin tutadi. Badiiy 
asar qahramonlariga hamdard bo'lishni o'rganib, bolalar yaqinlari va atrofdagi 
odamlarning kayfiyatini payqay boshlaydilar, bu ularni uyg'otadi insonparvarlik 
tuyg'ulari - ishtirok etish, mehr-oqibat, rahm-shafqat, adolat tuyg'usini namoyon 
etadi. 

Foydalanilgan adabiyotlar: 
1.Qodirova F.R., Qodirova R.M. Bolalar nutqini rivojlantirish nazariyasi va 

metodikasi. T., 2006. 
2.Jumasheva G.X. Formirovanie osnov kulturы obщeniya doshkolnikov na 

karalpakskom yazыke v usloviyax dvuyazыchiya sredstvami teatralizovannыx 
igr. Nomzodlik dissertatsiyasi avtoreferati, T., 1996. 

3. R.M.Kodirova Nutqni rivojlantirish nazariyasi va metodikasi kursiga oid 
namunaviy dastur.  T., 2000. 

